
	1.
	ՀՀ ֆինանսների նախարարի 18.04.2019թ.թիվ 01/11-4/6499-2019 գրություն
	Նախագծով նախատեսվում է դրանում նշված ՀՀ առողջապահության նախարարության ենթակայության կազմակերպություններին սեփականության իրավունքով պատկանող ավտոմեքենաները, որպես նվիրատվություն, հանձնել պետությանը (ՀՀ առողջապահության նախարարության հաշվեկշռին ամրացնելու նպատակով) և փոխարենը նախատեսվում է ՀՀ առողջապահության նախարարության հաշվեկշռում հաշվառվող մեքենաները, համաձայն հավելվածի, նվիրատվությամբ հանձնել ՀՀ առողջապահության նախարարության ենթակայության կազմակերպություններին:

Այս կապակցությամբ, թեև Նախագծի հիմնավորումներում նշվել է, որ Նախագծի ընդունումը պայմանավորված է ՀՀ առողջապահության նախարարության հաշվեկշռում գտնվող, ինչպես նաև իր ենթակայության բժշկական կազմակերպություններին սեփականության իրավունքով պատկանող ավտոմեքենաների առավել նպատակային օգտագործման անհրաժեշտությունից, այնուամենայնիվ հայտնում ենք, որ ՀՀ վարչապետի 19.02.2019թ. N 02/04.5/7658-2019 հանձնարարականով նշվում է, որ ՀՀ վարչապետի աշխատակազմը սկսել է պետական ծառայողական ավտոմեքենաների կրճատման գործընթաց, իսկ 4-րդ կետով պետական կառավարման համակարգի մարմինների ղեկավարներին հանձնարարվել է Պետական գույքի կառավարման կոմիտե ներկայացնել օտարման ենթակա ավտոմեքենաների վերաբերյալ տեղեկատվություն:

Ելնելով վերոգրյալից, առաջարկում ենք Նախագծին անդրադառնալ ՀՀ առողջապահության նախարարության և վերջինիս ենթակա մարմիների ավտոմեքենաների պահպանման անհրաժեշտությունը հիմնավորվելու և ՀՀ վարչապետի 07.02.2019թ. N 02/16.8/5096-2019 հանձնարարականին կցված թեմատիկ և միջանկյալ ամփոփագրերի համատեքստում ՀՀ առողջապահության նախարարության ենթակայության կազմակերպությունների հետագա կարգավիճակը հստակեցվելու պարագայում:
	Չի ընդունվել: Ի կատարումն ՀՀ վարչապետի 19.02.2019թ. N 02/04.5/7658-2019 հանձնարարակի 4-րդ կետի՝ ՀՀ առողջապահության նախարարի 07.03.2019թ. թիվ ԱԹ/06.1/3380-19 գրությամբ  ՀՀ տնտեսական զարգացման և ներդրումների նախարարության պետական գույքի կառավարման կոմիտե է ներկայացվել  ՀՀ առողջապահության նախարարության ենթակա կազմակերպությունների՝ օտարման ենթակա ավտոմեքենաների ցանկը: Նշված ցանկում Նախագծով սահմանված ավտոմեքենաներն ընդգրկված չեն:




